
In salid
rumantsch

En il rom dad ina scolaziun che jau
hai fatg essan nus stads la primavaira
per insaquants dis en I'ltalia, pli pre-
cis en las Dolomitas a visitar noss
parents linguistics, ils Ladins. Nus
avain visita la Rai Ladinia e I'Institut
Ladin, essan stads en il museum, ad
ina prelecziun a I'universitad, avain
tadla referats ed in concert, etc. Per
pudair sa farin'idea d'ina cultura tutga
per mai dentant era tiers |'aspect cu-
linaric. Durant noss viadi & quel vegni
in pau a la curta. Sur mezdi avain nus
savens gi stress per arrivar ad uras al
proxim termin ed uschia restavan ma-
gari mo paucas minutas per in paunin.
Ma almain essan nus ids mintgamai
la saira en in'ustaria a tschaina.

La segunda saira avain nus tschana a
Parsenon. Sin la carta da menu hai
jau spert chatta insatge che ma fa-
scheva quaidas: risot cun grepfrut e
crevettas. Ok, forsa betg in tipic re-
cept ladin, ma almain talian. E delizius!
Il risot maschada cun la pulpa dal
grepfrut era decora cun quatter u
tschintg crevettas. La cumbinaziun
dal risot fritgus ed ils giomberets in
pau pli picants era precis tenor mes
gust. Uschia ma resta il viadi tar ils
Ladins tuttina en buna memoria quai
che pertutga la culinarica, schebain
che jau na sai anc adina betg, tge che
vegn sin il taglier tar ils Ladins. Forsa
vegn jau a savair quai la proxima giada.

